
 
 
 
 
 

 

GTB Gofal Hosbis a Lliniarol 17 Mawrth 2022, 08.30-09.30 
CPG Hospice and Palliative Care 17 March 2022, 08.30-

09.30 Cofnodion | Minutes 

 

Profiadau gofal diwedd oes yn ystod y pandemig 
 

Sesiwn dystiolaeth 3: Canolbwyntio ar blant a phobl ifanc. 
 

Yn bresennol | Attendance  
 Mark Isherwood AS  Rhun ap Iorwerth AS 
    

 Mike Hedges AS  Heledd Fychan AS 
    

 Peredur Owen Griffiths AS   
    

    
 Lewis Clark, Tŷ Hafan a Tŷ Gobaith   Bethan Edwards, Marie Curie 
    

 Dominic Carter, Hospice UK  Ryland Doyle, Mike Hedges AS 

 Matthew Brindley, Hospice UK  Liz Andrews, Hosbis y Ddinas 

 Angharad Davies, Tŷ Gobaith  Laura Hugman, Sefydliad Paul Sartori 

 Tracy Jones, Tŷ Hafan  Anna Tee, Cymorth Canser Macmillan 
    

 Emma Saysell, Gofal Hosbis Dewi Sant  Gethin Rhys, Cytûn 
    

 Janette Bourne, Cruse   
    

 Grant Usmar, Hosbis y Cymoedd   
    

 Tom Davies, Cymorth Canser Macmillan   
    

 

Ymddiheuriadau  
John Moss (Llywodraeth Cymru) Rachel Williams (Parkison's Cymru) 

Melanie Minty, Fforwm Gofal Cymru  

 

Croeso gan y Cadeirydd, cofnodion o'r cyfarfod blaenorol a materion yn codi 
 
Agorodd Mark Isherwood AS y cyfarfod a chroesawu pawb, gan gynnwys Rheolwr Polisi ac Eiriolaeth 
newydd Hospice UK, Matthew Brindley, a fydd yn darparu cymorth ysgrifenyddol i’r grŵp yn y dyfodol. 
Diolchodd Mark yn arbennig i Lewis Clark o Tŷ Hafan a Tŷ Gobaith a fu’n garedig iawn yn cefnogi’r 
grŵp fel ysgrifennydd yn y ddau gyfarfod diwethaf. 

 

Cadarnhawyd cofnodion y cyfarfod blaenorol; Tracy Jones yn cynnig, a Peredur Owen Griffiths AS yn 
eilio, a rhannwyd gwybodaeth am gynnydd yn erbyn camau gweithredu. Yn dilyn galwadau gan y GTB 
ac Aelodau ar yr Adolygiad o Gyllido Hosbisau Gwirfoddol, cyhoeddodd y Gweinidog ei ganfyddiadau’n 
ffurfiol, gan ddarparu £2.2 miliwn yn ychwanegol bob blwyddyn i hosbisau trydydd sector yng Nghymru, 
gan gynnwys £880,000 tuag at Tŷ Hafan a Tŷ Gobaith yn y sector plant. 
 
 
 
 
 
 
 
Cwmni Cyfyngedig drwy Warant, a Gofrestrwyd yng Nghymru a Lloegr Rhif 2751549, 
Elusen a gofrestrwyd yng Nghymru a Lloegr Rhif 1014851 ac yn yr Alban Rhif SC041112. Rhif TAW 731 304476. 



Camau gweithredu parhaus a rhai sy'n codi 
 

Dyddiad Camau i’w cymryd 

17 Mawrth GTB i ysgrifennu at Gadeirydd Ymchwiliad COVID 19 y DU, y Farwnes Hallett, a’r 
Gweinidog Iechyd, Eluned Morgan, ynglŷn â chynnwys marwolaethau yn y cartref yng 
nghylch gorchwyl yr ymchwiliad  

17 Mawrth Gwahodd Cymdeithas Cyfarwyddwyr Gwasanaethau Cymdeithasol a/neu 
gynrychiolydd o Gymdeithas Llywodraeth Leol Cymru i fynychu sesiwn y GTB yn y 
dyfodol i siarad am fynediad at seibiant i deuluoedd  

 
 

Archwiliad dwfn, sesiwn dystiolaeth 3: Profiadau o ofal lliniarol a diwedd oes 
mewn pandemig – Canolbwyntio ar Blant a Phobl Ifanc 

 

Croesawodd Mark gydweithwyr o hosbisau plant Tŷ Hafan a Tŷ Gobaith i'r drydedd sesiwn 
dystiolaeth yn edrych ar brofiadau diwedd oes yn ystod y pandemig gan ganolbwyntio ar blant a 
phobl ifanc: 

 

Cyflwyno'r Cefndir, Tracy Jones, Tŷ Hafan  
Mae cyflwyniad llawn Nicola ar gael fel atodiad ar wahân er hwylustod. 

 

Cyflwynodd Tracy’r cefndir ar gyfer y cyfarfod drwy roi cipolwg ar arolwg Lleisiau’r Teulu Tŷ Hafan a Tŷ 
Gobaith, a oedd yn canolbwyntio ar ddau gwestiwn allweddol:  

1. Beth sydd ei angen ar deuluoedd plant â chyflyrau sy'n cyfyngu ar fywyd i fyw'r bywyd gorau y 
gallant?  

2. Pa rôl y mae hosbisau plant Cymru'n ei chwarae wrth ddarparu’r cymorth hwn? 

 

O’r 133 o ymatebwyr, amlinellodd tua hanner eu bod eisiau rhagor o wasanaethau seibiant neu 
seibiannau byr, ac sy'n para'n hirach, gan yr hosbis; a dywedodd 92% eu bod wedi wynebu caledi 
ariannol. 

 

Daeth yn glir o'r arolwg mai Tŷ Hafan a Tŷ Gobaith oedd prif ffynhonnell neu unig ffynhonnell seibiant y 
teuluoedd a bod llawer o blant roedd yr hosbisau’n eu cynorthwyo yn disgyn rhwng iechyd a gofal 
cymdeithasol, ac felly ddim yn cael eu nodi gan ddarparwyr statudol yng Nghymru.  



 
 
 
 
 
 
 
 
 
 
 
 
 
 
 
 
 

Stori Cai, Tracy Jones: 
 
Yna darllenodd Tracy lythyr oddi wrth Micaela, mam i fachgen bach o’r enw Cai a oedd yn defnyddio 
gwasanaethau Tŷ Hafan, ac yn anffodus bu farw ym mis Chwefror 2021. Roedd llythyr Micaela yn nodi 
sut y bu i’r hosbis ei chefnogi hi a’i theulu yn ystod bywyd Cai a thrwy gydol ei ofal diwedd oes. Gellir 
darparu'r llythyr ar gais. 

 

Stori William, Angharad Davies, Tŷ Gobaith:  
Dechreuodd Angharad Davies, Pennaeth Gofal hosbis plant Tŷ Gobaith, ei chyflwyniad drwy rannu  
Stori William gyda'r grŵp: 

 

Ganed William yn haf 2018. Dim ond tri mis wedyn bu farw mam Kate yn ddisymwth o gyflwr o afiechyd 

y galon. Roedd rhieni Kate newydd werthu eu cartref yn Sbaen ac yn symud yn ôl i'r DU i dreulio mwy o 

amser gyda'u teulu. 

 

Roedd Kate wedi mwynhau beichiogrwydd iach ac roedd yn ymddangos bod popeth yn mynd yn unol 

â'r cynllun pan aeth i'r ysbyty gyda'i phartner Andy i gael ei chymell. Yn drasig, yn ystod ei enedigaeth, 

ni chafodd ymennydd William ddigon o ocsigen a dioddefodd niwed hypocsig difrifol i'r ymennydd. 

 

Cyfeiriwyd William at Tŷ Gobaith gan ei ymgynghorydd. Roedd Kate wedi clywed am Hope House a Tŷ 

Gobaith gan ei bod wedi ymuno â’n loteri codi arian, ond ni feddyliodd hi, fel llawer o rai eraill, y byddai 

angen ein cymorth arni. 

 

Yn ystod y cyfnod hwn, roedd tad Kate, Terry, wedi cael diagnosis o ganser anwelladwy ac roedd yn 

cael cemotherapi. 

 

Dywedodd Kate: “Roeddwn yn gallu gollwng Will yno ar fyr rybudd a gwybod ei fod mewn dwylo diogel. 

Fedra i ddim diolch digon iddynt am roi’r dyddiau gwerthfawr yna i mi a'm chwaer, Nic, allu aros gyda 

Dad a dal ei law oherwydd roedd arno ofn marw ar ei ben ei hun yn yr ysbyty. Trefnais i ddod ag ef 

adref ar gyfer gofal diwedd oes, ac ni allwn fod wedi gwneud hynny heb gefnogaeth Tŷ Gobaith.” 

 

Ceir stori lawn William ar wefan Tŷ Gobaith yma. 

https://www.hopehouse.org.uk/Blog/williams-family-story


 
 
 
 
 
 
 
 
 
 
 
 
 
 
 
 
 

 

Safbwynt yr Hosbis, Angharad Davies:  
Rhannodd Angharad â’r grŵp gipolwg ar sut addaswyd gofal diwedd oes a gwasanaethau therapiwtig 
yn ystod y pandemig. 

 

Wrth i’r sefyllfa bandemig waethygu’n gynyddol, a llawer o deuluoedd yn canslo eu pecynnau gofal i 
aros gartref a chadw eu plant bregus yn ddiogel, bu’n rhaid i Tŷ Gobaith addasu i sicrhau y gallent 
barhau i fod yno ar eu cyfer. O ganlyniad, daeth yr hosbis rhithwir i fodolaeth. 

 

Roedd hyn yn caniatáu i dimau gofal yr hosbis ddarparu’r un lefelau o gymorth, ac yn caniatáu i’r 
teuluoedd aros gartref. Roedd gwasanaethau yn cynnwys:  
 
 
 
 
 
 
 
 
 
 
 
 
 
 
 
 
 
 
 
 
 

 

Yna rhannodd Angharad â’r grŵp amlinelliad o’r ddau faes allweddol o ddarparu gwasanaethau yn y 
dyfodol, a ddeilliodd yn rhannol o ganlyniad i’r pandemig: 



 
 
 
 
 
 
 
 
 
 
 
 
 
 
 
 
 
 
 
 

 

Prosiect Gweithiwr Allweddol:  



 

 

Prosiect Diwedd Oes y Tu Allan i Oriau  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Trafodaeth agored a chwestiynau   
 
Gofynnodd Peredur Owen Griffiths AS a yw Tŷ Gobaith wedi llwyddo i gadw’r gwasanaeth hosbis 

rhithwir i fynd, wrth i’r pandemig lacio'i afael? Ac, a yw hyn wedi helpu’r hosbis i gael mynediad at y 

teuluoedd anodd eu cyrraedd hynny mewn rhannau mwy gwledig o Gymru? 

 

Gofynnodd Peredur hefyd, mewn perthynas â'r Prosiect Gweithiwr Allweddol, faint o'r gwasanaeth hwn 

sydd wyneb yn wyneb a faint sy'n rhithwir? 

 

Angharad Davies: Mae gwasanaethau hosbis rhithwir yn dal i fod ar gael, gyda llawer yn cael mynediad 

at gyfuniad o rhithwir ac wyneb yn wyneb – ac mae hyn hefyd yn berthnasol i’r prosiect gweithiwr 

allweddol. Roedd y prosiect hosbis rhithwir eisoes wedi dechrau cyn y pandemig, ond yna fe 

ddatblygodd o reidrwydd. 

 

AD: O ran y Prosiect Gweithiwr Allweddol, mae hwn wedi parhau i ddatblygu wrth i amser fynd heibio. 

Rydym nawr yn gweld ein Gweithwyr Allweddol yn cefnogi mwy o deuluoedd yn bersonol, e.e. mynychu 

apwyntiadau ysbyty, gweithio'n agos gydag ysgolion a darparwyr iechyd a gofal cymdeithasol statudol. 



Gofynnodd Mark Isherwood AS (Cadeirydd) faint mae’r ddwy hosbis yn cynllunio ac yn darparu 

gwasanaethau gyda’r Byrddau Iechyd Lleol a’r Byrddau Partneriaeth Rhanbarthol – a pha arian 

cyfatebol sydd ar gael? 

 

Wrth ymateb, dywedodd Tracy Jones: Mae gwaith Tŷ Hafan gyda’r byrddau iechyd ar sail prosiect-i-

brosiect i raddau helaeth ac er bod perthnasoedd yn gryf ar y cyfan, mae cynlluniau gwaith pendant 

neu barhaus. O ran y Byrddau Partneriaeth Rhanbarthol – dywedodd Tracy fod gwaith ac ymgysylltu 

ond megis dechrau ond bod y ddwy hosbis yn awyddus i ddeall sut y gallwn ymwneud mwy â’u gwaith 

a cheisio mynd i'r afael â rhai o'r pryderon ynghylch mynediad at ofal seibiant i blant â chyflyrau sy'n 

cyfyngu ar fywyd, gyda llawer o deuluoedd yn nodi eu bod wedi cael trafferth cael seibiant statudol 

oherwydd dryswch ynghylch pwy sy'n gyfrifol am y plant hynny ag anghenion gofal parhaus cymhleth. 

 

Ychwanegodd Angharad: Mae gan Tŷ Gobaith, sy’n gweithio gydag un Bwrdd Iechyd yn unig, 

berthynas gref â Betsi Cadwaladr – ond unwaith eto, mae’r gwaith ar sail prosiect-i-brosiect. Mae Tŷ 

Gobaith a Tŷ Hafan yn gweithio ar y cyd â’r Byrddau Partneriaeth Rhanbarthol ac yn gobeithio y bydd y 

newid i weithio mwy integredig rhwng iechyd a gofal cymdeithasol yn mynd i’r afael â rhai o’r materion 

sy’n ymwneud â mynediad at wasanaethau seibiant priodol ar gyfer plant â chyflyrau sy’n cyfyngu ar 

fywyd. 

 

Gofynnodd Mark a fyddai gwerth i gydweithiwr o Gymdeithas Cyfarwyddwyr Gwasanaethau 

Cymdeithasol a/neu gynrychiolydd o CLlLC fynychu sesiwn GTB yn y dyfodol, yng ngoleuni rhai o’r 

materion a drafodwyd? Cytunodd y grŵp y byddai hyn yn ddefnyddiol. 

 

Materion parhaus a'r wybodaeth ddiweddaraf 

 

Y wybodaeth ddiweddaraf gan Lywodraeth Cymru  
Ar ran Gareth Hewitt o Lywodraeth Cymru, rhoddodd Matthew Brindley y wybodaeth ddiweddaraf ar 
gynnydd mewn meysydd polisi allweddol gofal diwedd oes. Nodwyd bod cynnydd wedi bod yn 
gyfyngedig o ystyried nad oes llawer ers y cyfarfod diwethaf a’u bod wedi bod yn delio ag Omicron: 

 

• Mae Cam 2 yr adolygiad cyllid yn cael ei gwmpasu ar hyn o bryd a disgwylir iddo gael ei 
gwblhau yn gynnar yn 2023  

• Mae'r Bwrdd Rhaglen Cenedlaethol ar gyfer Gofal Diwedd Oes wedi'i amserlennu i ddod i 
fodolaeth ar 1 Gorffennaf 2022  

• Bydd sefydliadau llwyddiannus a fydd yn elwa o’r Grant Cymorth Profedigaeth o £1 
miliwn yn cael eu cyhoeddi ar 17 Mawrth  

• Mae'r oedi canolog a'r adolygiad o'r holl ddatganiadau ansawdd, gan gynnwys GDO, yn parhau 

 

Ymchwiliad COVID Llywodraeth y DU  
Dywedodd Matt Brindley wrth y grŵp fod Llywodraeth y DU bellach yn ymgynghori ar y cylch gorchwyl 

ar gyfer ei hymchwiliad COVID-19. Daw'r cyfnod ymgynghori i ben ar 7 Ebrill. Nodwyd bod 

marwolaethau yn y cartref yn rhan o'r cylch gorchwyl ar hyn o bryd a bod Hospice UK yn ysgrifennu at 

Gadeirydd yr Ymchwiliad, y Farwnes Hallett, yn gofyn iddynt gael eu cynnwys. 

 

Awgrymodd Mark Isherwood MS y dylai’r grŵp ddrafftio cyflwyniad i’r Farwnes Hallett yn cefnogi’r alwad 

am gynnwys y cynnydd mewn marwolaethau yn y cartref yng nghylch gorchwyl yr ymchwiliad, ac 

ysgrifennu at y Gweinidog Iechyd, Eluned Morgan AS, yn codi’r un mater a gofyn i Lywodraeth Cymru 

gefnogi hyn. Cytunodd y grŵp i wneud hyn. 



Gwnaeth Gethin Rhys o Cytûn y sylw nad yw’r cylch gorchwyl drafft yn cyfeirio at y sector gwirfoddol a’r 

rôl allweddol a chwaraeodd yn ystod y pandemig. 
 
 

 

Adroddiad Hospice UK, Future Vision Cymru - Cynaliadwy a Di-dor  
Darparodd Matt grynodeb byr o adroddiad 'Cynaliadwy a Di-dor' Hospice UK sy'n edrych ar yr heriau a’r 
cyfleoedd sy’n wynebu gofal lliniarol yng Nghymru, gyda ffocws ar ofal y tu allan i oriau mwy hygyrch a 
chydgysylltiedig. Wedi’i lywio gan dros 80 o sgyrsiau gyda phobl â phrofiad bywyd a gweithwyr 
proffesiynol sy’n gweithio ar draws Gofal Lliniarol Arbenigol. Mae’r adroddiad yn taflu goleuni ar dri 
mater allweddol: 

 

• Yr angen i wella gofal y tu allan i oriau ar gyfer blant ac oedolion sy’n marw gartref, a oedd yn 
dal i deimlo fel rhywbeth o loteri cod post  

• Pwysigrwydd rolau gweithiwr allweddol a/neu gydlynydd penodol i weithredu fel cyswllt teulu a 
helpu i gefnogi pobl i lywio’r system  

• Angen arweiniad canolog cryfach i ddatblygu gofal lliniarol cymunedol di-dor yng Nghymru 

 

Nododd yr adroddiad nifer o argymhellion, gan gynnwys: 

 

• Gwella gwybodaeth a dealltwriaeth am ddefnyddio dull gweithredu system gyfan o ymdrin â 
gofal lliniarol 24/7 ledled Cymru  

• Datblygu dull gweithredu cyson o ddiwallu’r angen am un pwynt mynediad dynol ar gyfer 
oedolion yn y gymuned ar ddiwedd oes  

• Gwella addysg, rhannu sgiliau a ffordd o feddwl lleol a chenedlaethol mwy cydgysylltiedig ar 
draws y system iechyd a gofal lliniarol a diwedd oes 

 

Unrhyw fater arall 
 
 

Cafodd Matthew Brindley ei ethol yn ffurfiol fel ysgrifennydd newydd y Grŵp Trawsbleidiol. Matthew a 

Mark i roi’r wybodaeth ddiweddaraf i Swyddfa Gyflwyno’r Senedd. 

 

Rhoddodd Bethan Edwards o Marie Curie Cymru y wybodaeth ddiweddaraf i’r grŵp am eu deiseb nhw 

a Chymdeithas MND gyda Phwyllgor Deisebau’r Senedd yn galw ar Lywodraeth Cymru i ddarparu 

amserlen, cyllid a staff i gyflawni cynllun Diwedd Oes newydd o ystyried bod yr un presennol yn dod i 

ben ym mis Mawrth. 

 

Dyddiadau’r cyfarfodydd nesaf: 
 
19 Mai, 14.30-15.30pm. 


